Gosod y sylfeini ar gyfer algebra

Iaith gryno yw algebra sy’n dilyn confensiynau a rheolau penodol.  Nid yw algebra ffurfiol yn dechrau tan Gyfnod Allweddol 3 ond mae angen i chi gosod y sylfeini yng Nghyfnod Allweddol 1 a 2 trwy ddarparu gweithgareddau algebraidd cynnar y gellir ei defnyddio o ddatblygu gwaith diweddarach mewn algebra.  Mae’r gweithgareddau hyn yn cynnwys:

· Ffurfio hafaliadau  Wrth holi eich dosbarth gallech weithiau ofyn iddynt roi atebion ehangach nag un gair neu un rhif.  Er enghraifft, weithiau gallech ddisgwyl i’r plant fynegi’r ateb i gwestiynau byr megis ‘beth yw 16 adio 8?’ fel gosodiad cyflawn: ‘mae un deg chwech adio wyth yn hafal i ddau ddeg pedwar’ a gallant ailadrodd hyn fel cytgan.  Gallech hefyd wahodd plentyn i ddod at y bwrdd ac ysgrifennu’r un hafaliad mewn ffurf symbolaidd: 16 + 8 = 24.

· Datrys hafaliadau  Trwy ofyn cwestiynau megis: ‘Cwblhewch 3 + ( = 10’ gallwch gyflwyno’r syniad i blant fod symbol yn gallu cynrychioli rhif anhysbys.  Gallwch hefyd ofyn cwestiynau megis: ‘Rwyf yn dyblu rhif, ac yna yn adio 1, a’r ateb yw 11.  Beth yw’r rhif?’  Trwy ystyried hafaliadau gyda dau rif anhysbys, megis ( + ( = 17, neu anhafaleddau megis 1 < ( < 6, gallwch arwain plant at y syniad nad un rhif sefydlog yw anhysbysyn bob tro, ond y gall hefyd fod yn newidyn.

· Defnyddio gwrthdroeon  Syniad pwysig arall mewn rhif ac algebra fel ei gilydd yw defnyddio gwrthdro i ‘wrthdroi’ effaith gweithred.  Er enghraifft, gwrthdro dyblu yw haneru, gwrthdro adio 7 yw tynnu 7 a gwrthdro lluosi â 6 yw rhannu â 6.  Unwaith y bydd y disgyblion wedi deall y syniad hwn, gallant ddefnyddio eu gwybodaeth am ffaith adio megis 4 + 7 = 11 i nodi ffaith dynnu gyfatebol, sef: 11 - 7 = 4.  Yn yr un modd, dylai disgyblion allu defnyddio eu gwybodaeth am ffaith luosi megis 9 ( 6 = 54 i ddeillio yn gyflym ffaith rannu gyfatebol, sef: 54 ( 6 = 9.

· Adnabod patrymau rhif  Dylech annog plant i chwilio am batrymau rhif a’u disgrifio mor fanwl gywir ag y gallant mewn geiriau ac, mewn achosion syml, i ystyried pam mae’r patrwm yn digwydd.  Er enghraifft, gallent ymchwilio i’r patrymau a wneir gan luosrifau o 4 neu 5 mewn sgwâr tablau 10 wrth 10, neu ymestyn a disgrifio dilyniannau rhif syml megis 2, 7, 12, 17 ... a, lle bo’n briodol, disgrifio a thrafod sut y byddent yn mynd ati i ganfod, dyweder, yr 20fed term.

· Mynegi perthnasoedd  Wrth drafod graffiau a luniwyd, er enghraifft, mewn gwyddoniaeth, gofynnwch i blant ddisgrifio yn eu geiriau eu hunain y perthnasoedd a amlygwyd: er enghraifft, ‘bob tro yr ychwanegwyd 20 gram arall, cynyddodd hyd yr elastig gan 6 centimetr’.  Gellir gofyn hefyd iddynt ddefnyddio a gwneud eu hafaliadau geiriol syml eu hunain i fynegi perthnasoedd megis:

cost = nifer ( pris

Erbyn Blwyddyn 6, dylai disgyblion fod yn barod i fynegi perthnasoedd yn symbolaidd.  Er enghraifft os yw teisenni yn costio 25c yr un, yna c = 25 ( n, lle mai c ceiniog yw cyfanswm y gost ac n yw nifer y teisenni.

· Llunio graffiau  Yn ogystal â llunio graffiau sy’n arddangos gwybodaeth ffeithiol, addysgwch ddisgyblion hþn i lunio a defnyddio graffiau sy’n dangos perthnasoedd mathemategol, megis y rhai sydd yn y tablau lluosi, neu drawsnewidiadau o bunnoedd i arian tramor.  Gellir defnyddio gemau megis Llongau Rhyfel er mwyn cyflwyno’r syniad o gyfesurynnau i adnabod bylchau ac, yn ddiweddarach, bwyntiau unigol.  Yna, gellir cofnodi ar ffurf graff, er enghraifft, barau o rifau sy’n adio i 10.

· Datblygu syniadau o ddilyniant  Gosodir conglfaen arall ar gyfer algebra ym Mlynyddoedd 5 a 6 wrth i chi helpu plant i werthfawrogi bod rhif arall rhwng unrhyw ddau rif degol bob amser, a bod y llinell rif yn ddi-dor.  Mae angen iddynt deall hefyd nad yw meintiau megis uchderau a phwysau byth yn fanwl gywir.  Er enghraifft, wrth dyfu o 150 cm i 151 cm, mae pob gwerth posibl yn y cyfwng hwnnw wedi’i gyrraedd oherwydd bod mesurau hefyd yn ddi-dor.

· Canfod ffurfiau cyfatebol  Dylech bwysleisio o’r cychwyn cyntaf y gwahanol ffyrdd o gofnodi yr hyn sydd yr un peth yn y bôn.  Er enghraifft:

· 24 = 20 + 4 = 30 - 6;

· 30 = 6 ( 5 = 3 ( 2 ( 5;

· mae 15 + 4 = 19 yn awgrymu bod 15 = 19 - 4, ac mae 3 ( 4 = 12 yn awgrymu bod   12 ( 3 = 4;

· 1/2 = 2/4 = 3/6 ... ac mae pob un o’r rhain yn cyfateb i 0.5 neu 50%.

· Ffactorio rhifau  Mae ffactorio 30 fel 2 ( 3 ( 5 yn rhagflaenu’r syniad o ffactorio mewn algebra.  Mae hefyd yn strategaeth ddefnyddiol ar gyfer lluosi a rhannu.  Er enghraifft, gan bod 12 = 6 ( 2, gellir cyfrifo’r lluoswm 15 ( 12 mewn dau gam, 15 ( 6 = 90 yn gyntaf, ac yna 90 ( 2 = 180.  Yn yr un modd, gellir cyfrifo 273 ( 21 trwy ddefnyddio ffactorau 21, sef 273 ( 3 = 91 yn gyntaf, ac yna 91 ( 7 = 13.

Dylid annog disgyblion i ffactorio rhifau cyn belled â phosib.  Nid yw ffactorio 24 fel 6 ( 4 mor gyflawn â 2 ( 2 ( 2 ( 3.

· Deall y deddfau cymudol, cysylltiol a dosbarthol  Nid oes angen i ddisgyblion wybod enwau’r ddeddfau hyn ond mae angen i chi drafod y syniadau’n drylwyr gan bod strategaethau ar gyfer cyfrifo, ac yn ddiweddarach syniadau algebraidd, yn seiliedig arnynt.

Mae plant yn defnyddio’r ddeddf gymudol pan fônt yn newid trefn y rhifau sydd i’w hadio neu eu lluosi oherwydd eu bod yn sylwi oddi wrth eu profiad ymarferol bod, er enghraifft:



4 + 8 = 8 + 4

a
2 ( 7 = 7 ( 2.

Defnyddir y ddeddf gysylltiol pan fo rhifau sydd i’w hadio neu eu lluosi yn cael eu hailgrwpio heb newid eu trefn: er enghraifft,



(4 + 3) + 7 = 4 + (3 + 7)
a
(9 ( 5) ( 2 = 9 ( (5 ( 2).

Enghraifft o’r ddeddf ddosbarthol fyddai strategaeth ar gyfer cyfrifo 99 ( 8:



99 ( 8 = (100 - 1) ( 8 = 100 ( 8 - 8.

Enghraifft arall o’r ddeddf ddosbarthol yw dull ar gyfer ‘lluosi hir’ sy’n paratoi’r ffordd ar gyfer y dull ysgrifenedig safonol.  Yn y dull lluosi hwn, lluosir pob rhan o’r rhif cyntaf â phob rhan o’r ail rif ac yna caiff y lluosymiau eu hadio i ganfod eu cyfanswm.  Felly rhennir 35 ( 24 fel:


30
5


20
600
100
     600 + 100 + 120 + 20 = 840

4
120
20


Yn ogystal â dangos yn glir sut mae’r dull lluosi yn gweithio, mae’r dull hwn yn darparu sail ar gyfer syniad yr ymdrinir ag ef yn nes ymlaen, sef lluosi pâr o gromfachau:



(30 + 5)(20 + 4) = (30 ( 20) + (5 ( 20) + (30 ( 4) + (5 ( 4).

Bydd disgyblion sy’n meddu ar ddealltwriaeth gadarn o’r holl syniadau pwysig hyn yn 11 oed, mewn safle cadarn i ddechrau gweithio ar algebra mwy ffurfiol yng Nghyfnod Allweddol 3.

